
1. RESULTADOS DAS ENQUISAS DE SATISFACCIÓN: 

 

1.1. Resultados do Curso 2021/2022 

 
 

Modelo de enquisa: 

Modelo de enquisa: 

 
Nota: A Área de Calidade realiza as enquisas de satisfacción do profesorado cada dous cursos.  

Modelo de enquisa: 

Modelo de enquisa: 

 
 

 

Nota: A Área de Calidade realiza as enquisas de satisfacción do PAS cada dous cursos. 

Modelo de enquisa: 

 
Nota: Os resultados das enquisas de satisfacción das entidades empregadoras corresponden ó curso 2020/2021. 

1.2. Evolución histórica dos Indicadores de Satisfacción: 

 

 
Nota: No curso 2017/2018 modificouse o modelo de enquisa para reformular e reordenar preguntas. Na figura se inclúen 

os indicadores de satisfacción comúns a ambos modelos de enquisa. 

 

 
Nota: No curso 2014/2015 modificouse o modelo de enquisa e a escala de valoración (cambiou de 1-7 a 1-5), polo que 

os indicadores se reaxustaron para comparar a evolución histórica. No curso 2020/2021 modificouse o modelo de 

enquisa para reformular e reordenar preguntas, reducíndose o número de bloques (de 7 a 6). Na figura se inclúen 

os indicadores de satisfacción comúns a ambos modelos de enquisa. 

Nota: No curso 2017/2018 se modificou o modelo de enquisa para reformular e reordenar preguntas. No curso 2019/2020 

incluíuse o ítem “Prácticas externas” no modelo de enquisa. Na figura se inclúen os indicadores de satisfacción 

comúns a ambos modelos de enquisa. 

1.3. Comparación do Grao en Química cos graos en Ciencias, cos graos da Universidade de Vigo e coa 

Universidade de Vigo globalmente: 

2. ANÁLISE DOS RESULTADOS DAS ENQUISAS DE SATISFACCIÓN 

 

2.1. ALUMNADO: 

 

As Enquisas de Satisfacción realizadas ó alumnado indican que o grao de satisfacción xeral dos estudantes do 

Grao en Química no curso 2021/2022 se pode considerar baixo, xa que acada unha valoración de 2.7/5, resultado moi 

inferior ó acadado nos cursos anteriores (3.0-3.4/5) coa excepción do curso 2020/2021 (2.3/5). Ademais, cinco dos sete 

bloques nos que se agrupan as preguntas da enquisa reciben unha valoración inferior á considerada coma axeitada 

(3.0/5). Cabe indicar que este é o primeiro curso no que participa o alumnado matriculado no plan de estudos de 2019. 

 

A pesares da relativa estabilidade das valoracións das preguntas correspondentes á maioría dos bloques nos 

sucesivos cursos académicos, a análise da evolución da satisfacción nos derradeiros seis cursos para os aspectos 

comparables entre enquisas amosa un cambio de tendencia moi evidente con respecto a cursos anteriores desde o curso 

2020/2021. Así, no curso 2020/2021 todas as valoracións dos 7 bloques avaliados sufriron unha diminución de entre 0-7-

1.4 puntos con respecto ás valoracións correspondentes ó curso previo, recibindo valoracións no intervalo 1.7 a 2.5. No 

curso 2021/2022 se produce unha certa recuperación das valoracións de cinco dos sete bloques avaliados, destacando 

moi positivamente a mellora da valoración dos ítems Recursos materiais e servizos e Recursos humanos (3.8 e 3.3/5, 

respectivamente), cun incremento de 1.3 e 1.0 puntos con respecto ó curso 2020/2021.  

 

Por último, se se comparan os resultados do Grao en Química do curso 2021/2022 cos resultados promedio para 

os cinco graos do ámbito científico que se imparten na Universidade de Vigo (Ciencia e Tecnoloxía dos Alimentos, 

Ciencias Ambientais, Bioloxía, Ciencias do Mar e Química) e co promedio global dos graos da Universidade,  se observa 

que, coa excepción do ítem Recursos materiais e servizos, os distintos indicadores para o Grao en Química son inferiores. 

 

Por todo o anterior, a tendencia dos distintos ítems deberá ser obxecto de especial atención en futuras enquisas 

de satisfacción. Ademais, se considera moi necesario reforzar as medidas de comunicación que permitan incrementar os 

niveis de participación do estudantado nas enquisas de satisfacción e mellorar a percepción das medidas levadas a cabo 

de acordo coas demandas do estudantado, especialmente no relativo ó ítem Sistema de garantía de calidade. 

 

 

2.2. PROFESORADO: 

 

As Enquisas de Satisfacción realizadas ó profesorado indican que o grao de satisfacción xeral do profesorado 

do Grao en Química no curso 2020/2021  (último curso no cal se levou a cabo dita avaliación) se pode considerar moi 

satisfactorio, xa que acada 4.1/5, valor moi similar ó correspondente ó curso 2018/2019, último valor dispoñible xa que a 

Área de Calidade realiza as enquisas de profesorado con periodicidade bienal. Ademais, se debe considerar 

positivamente que todos os ítems nos que se agrupan as preguntas da enquisa están moi claramente por enriba do valor 

considerado axeitado (3.0/5), con valores no intervalo de 3.7 a 4.4/5. 

 

Se se consideran os resultados para os tres últimos cursos nos que se ten realizado o mesmo modelo de enquisa 

(2014/2015-2020/2021), a análise da evolución da satisfacción amosa unha tendencia claramente positiva, xa que os 

resultados de todos os ítems para o curso 2020/2021 aumentan no período considerado.  

 

Cabe destacar que os indicadores de satisfacción correspondentes ó profesorado do Grao en Química son, no 

curso 2020/2021, comparables ós resultados promedio para os cinco graos do ámbito científico e para toda a Universidade 

de Vigo coma consecuencia da mellora descrita anteriormente. De feito, a pesar da tendencia positiva observada nas 

enquisas de satisfacción previas, os indicadores do Grao en Química se atopaban por debaixo da media de xeito 

sistemático, o cal era atribuído ó carácter especialmente crítico ou esixente do profesorado do centro en reunións da 

Comisión de Calidade da Facultade de Química. 

 

Así, os resultados das Enquisas de Satisfacción do Profesorado poden considerarse satisfactorios e, ademais, 

acadan as metas fixadas nos Obxectivos e Política de Calidade da Facultade de Química para o Grao de Satisfacción 

Xeral do Profesorado (>3.5 sobre 5) e Planificación e Desenvolvemento das Ensinanzas (>3.7 sobre 5). 

 

 

2.3. PERSOAS TITULADAS: 

 

O Grado de Satisfacción global das persoas tituladas co Grao en Química se pode considerar satisfactorio, xa 

que acada 3.4/5, unha valoración superior ós primeiros datos do curso 2015/2016 (3.2/5), se ben inferior ás acadadas 

nas enquisas posteriores a dito curso académico (3.8-4.0). Ademais, a maioría das valoracións dos distintos ítems da 

enquisa se atopan por encima de 3.0 puntos, destacando, moi especialmente, o ítem Prácticas externas (4.7).  

 

Aínda que os distintos ítems da enquisa reciben valoracións satisfactorias, cabe indicar que os ítems 

Organización e desenvolvemento, Recursos humanos, Recursos materiais e servizos e Resultados de aprendizaxe 

experimentan una diminución con respecto ó curso 2020/2021. Polo contrario, cabe destacar a tendencia positiva dos 

tres ítems restantes. Nos últimos anos se ten observado que o ítem dedicado á Organización e Desenvolvemento amosa 

unha melloría significativa cando se comparan os resultados dos estudantes e dos titulados, o cal suxire que a perspectiva 

dos estudantes sobre a organización do Grao cambia positivamente cando estes abandonan os seus estudos. No curso 

2021/2022 se mantén esta tendencia, a pesar de que a diferencia entre ditas valoracións se reduce con respecto ó curso 

2020/2021 (0.6 vs 1.3/5), no cal as valoracións do alumnado foran excepcionalmente baixas. En calquera caso, estes 

resultados confirman que as accións de orientación e a promoción das prácticas externas e de mobilidade levadas a cabo 

nos últimos años están a funcionar axeitadamente, incrementando a satisfacción dos estudantes ós que van dirixidas de 

xeito significativo.  

 

A comparación dos resultados para os titulados do Grao en Química cos resultados promedio para os cinco 

graos de ámbito científico e con todos os graos da Universidade de Vigo amosan que as valoracións para o Grao en 

Química son equivalentes ás dos graos en Ciencias e para todos os graos da Universidade de Vigo. É especialmente 

significativo que nos apartados Sistema de garantía de calidade e, especialmente, Prácticas Externas as valoracións para 

o Grao en Química están notablemente por enriba (0.7-0.8 puntos) da valoración dos graos da Universidade de Vigo. 

 

En resumo, os datos sobre a satisfacción dos graduados en Química se poden considerar satisfactorios. Sen 

embargo, convén dispoñer de resultados de máis cursos académicos para confirmar as tendencias observadas.  

2.4. PAS: 

 

Os resultados das Enquisas de Satisfacción realizadas ó PAS no curso 2020/2021 (último curso no cal se levou 

a cabo dita avaliación) son, en termos xerais, satisfactorios, xa que na práctica totalidade dos indicadores de satisfacción 

se acadaron valoracións superiores a 3.5/5, acadando incluso a máxima valoración no ítem de Comunicación (5.0/5). 

Dado que a Área de Calidade da Universidade de Vigo realiza as Enquisas de Satisfacción ó Persoal de Administración 

y Servicios (PAS) con periodicidade bienal, os únicos datos previos dos que se dispón para o PAS corresponden ós 

cursos 2015/2016, primeiro no que se realizaron as Enquisas de Satisfacción, e 2018/2019. A pesares das boas 

valoracións do curso 2020/2021, se observa unha lixeira diminución dos resultados de varios dos ítems da enquisa en 

comparación co último curso obxecto de avaliación que, non obstante, supón unha mellora con respecto ós resultados 

acadados no curso 2015/2016. 

 

A comparación dos resultados do curso 2020/2021 para a Facultade de Química (que inclúen os resultados para 

o Grao en Química e os másteres que se imparten no centro) cos centros nos que se imparten titulacións de Ciencias da 

Universidade de Vigo ou o promedio de toda a Universidade amosou que a valoración da Facultade de Química é 

comparable ou moi lixeiramente superior ás de outras titulacións de ciencias. Polo anterior, os resultados acadados no 

colectivo do PAS se consideran satisfactorios e se espera dispoñer de información de cursos sucesivos para confirmar 

esta tendencia. 

 

 

2.5. EMPREGADORES: 

 

No curso académico 2021/2022 non se realizaron as Enquisas de Satisfacción a empregadores. A última 

información dispoñible (curso 2020/2021) indica que a valoración dos empregadores é claramente positiva, xa que o nivel 

de satisfacción xeral acada 4.5/5 e se sitúa por enriba de 4.4/5 puntos en todos os indicadores. Ademais, a comparación 

cos resultados de cursos previos amosa un incremento significativo dos distintos indicadores, o que indica un alto e 

crecente nivel de satisfacción das entidades empregadoras cos titulados da Universidade de Vigo. 

3. PARTICIPACIÓN E EVOLUCIÓN DA PARTICIPACIÓN NAS ENQUISAS DE SATISFACCIÓN: 

4. ANÁLISE DA PARTICIPACIÓN NAS ENQUISAS DE SATISFACCIÓN:  

 

A participación do alumnado do Grao en Química nas Enquisas de Satisfacción (25%) mantense practicamente 

invariable con respecto ó curso 2020/2021, trala significativa diminución da participación experimentada con respecto ós 

cursos previos (2015/2016-2019/2020), nos cales a participación se mantivo no intervalo 44-52%. A pesar de que as 

accións de divulgación levadas a cabo durante os últimos cursos académicos (charlas informativas, correos electrónicos 

periódicos recordando a importancia das mesmas, etc.) tanto de maneira institucional pola área de Calidade da 

Universidade como a nivel interno polo equipo directivo da Facultade permitiron acadar niveis de participación 

satisfactorios, a participación do alumnado no Grao en Química é insuficiente. A pesar do anterior, a participación do 

alumnado do Grao en Química no curso 2021/2022 é lixeiramente superior á participación media nos graos da 

Universidade (20%). Compre reforzar as medidas de divulgación para recuperar, en vindeiros cursos, os niveis de 

participación acadados con anterioridade. 

 

Os resultados relativos á participación do profesorado nas Enquisas de Satisfacción acadan niveis de 

participación equivalentes (48%) ós correspondentes ó curso académico 2018/2019 (46%). Este valores, á súa vez, 

atópanse entre os niveis de participación mínimo (24%, curso 2012/2013) e máximo (77%, curso 2016/2017) acadados 

nas enquisas realizadas na última década. A participación do profesorado que imparte no Grao en Química é similar á 

correspondente a graos científicos (51%) e á media global da Universidade de Vigo (46%). Se ben o dato de participación 

se pode considerar satisfactorio, cabe considerar a intensificación de actividades de divulgación que permitan recuperar 

os niveis de participación de cursos anteriores. 

 

No caso do alumnado titulado, a participación dos graduados en Química (21%) no curso 2021/2022 é similar á 

dos graos científicos (18%) e á media da Universidade de Vigo (18%). A participación continúa por debaixo do valor medio 

correspondente ós cursos anteriores, se ben se observa unha lixeira recuperación con respecto ó curso 2020/2021. 

Compre intensificar as actividades de divulgación enfocadas ó estudantado dos últimos cursos para fomentar a súa 

participación nestas enquisas cando teñan finalizado os estudos na Facultade, xa que contribúen a proporcionar 

información moi valiosa sobre o estudantado egresado.  

 

A participación media do PAS na Universidade de Vigo nas enquisas de satisfacción do curso 2020/2021 (último 

dispoñible) experimentou un notable retroceso con respecto ó curso 2018/2019. Así, unicamente participou nas enquisas 

de satisfacción un 7% do PAS da Facultade de Química. Pola súa banda, a participación media para as titulacións do 

ámbito científico e da Universidade de Vigo, foi do 13% e 20%, respectivamente. De acordo co anterior, sería conveniente 

mellorar os niveis de participación para dispoñer de información máis representativa do grupo de interese. 

 

No caso das entidades empregadoras, a participación media no curso 2020/2021 aumentou moi 

significativamente (92%) con respecto ós cursos anteriores (14-34% no período 2015/2016-2019/2020), o cal se considera 

moi satisfactorio xa que as mostras sobre a satisfacción das entidades empregadoras presentan unha alta 

representatividade. 

 

Como conclusión, se considera moi necesario incrementar os datos de participación para o Grao en Química e 

as titulacións de posgrao que se imparten na Facultade de Química, de xeito que permitan apoiar os resultados das 

enquisas porque se obteñen a partir de mostras representativas. 


